
Annotatsiya 

Mazkur maqolada jismoniy tarbiya darslari va sinfdan tashqari mashgʻulotlarda 

voleybol sport turi vositasida maktab oʻquvchilarida jismoniy sifatlarni 

rivojlantirishda akmeologik yondashuvning didaktik imkoniyatlari yuzasidan 

koʻrsatma va takliflar keltirilgan. 

Annotation 

This article provides guidance and suggestions on the didactic potential of the 

acmeological approach to the development of physical qualities in schoolchildren 

through physical education classes and extracurricular activities in volleyball. 

Mustaqil Oʻzbekistonimizda sport rivojiga katta ahamiyat berib kelinmoqda. 

O’zbekiston Respublikasining “Jismoniy tarbiya va sport to`g`risidagi qonuni 

(05.09.2015-yil), “Taʼlim to`g`risidagi qonuni (29.08.1997 y), “Kadrlar tayyorlash 

milliy dasturi” (29.08.1997 y), Oʻzbekiston Respublikasi Prezidentining 2017-yil 3-

iyundagi PQ–3031-sonli “Jismoniy tarbiya va ommaviy sportni yanada rivojlantirish 

chora-tadbirlari toʻgʻrisidagi qarori, Oʻzbekiston Respublikasi Prezidentining 2018-

yil 5-martdagi PF-5368-sonli “Jismoniy tarbiya va sport sohasida davlat boshqaruvi 

tizimini tubdan takomillashtirish chora-tadbirlari toʻgʻrisidagi sport sohasiga tegishli 

qarorlar va oʻtkazilayotgan tub islohotlarning oʻrni juda muhim ahamiyatga egadir. 

Oʻquv-mashgʻulot jarayoni va viloyatlarda bolalar-oʻsmirlar jamolalari orasida 

musobaqalarni past darajada tashkil etish, alohida hududlarda jismoniy tarbiya va 

sport boʻlimlari ishining yaxshi yoʻlga qoʻyilmaganligi bilan bogʻliqdir. Bunday 

kamchiliklar belgilangan, davlat darajasidagi yuqorida bayon etilgan xujjatlar, rivoji 

uchun imkoniyat yaratmoqda. 

Mashgʻulotlarda yosh sportchilarni sportning oʻyin turlariga tanlash va 

tayyorlash uslubiyatiga bagʻishlangan sport amaliyoti tajribalari va tadqiqotlar, yangi, 

ancha samarali uslubiy yoʻllarni izlab topishni juda yuqori darajada shugʻullanishni 

talab qiladi. 

Ayni vaqtda, sport kurashlarida raqobatni oshib borish tendensiyalarini 

tavsiflovchi, sportni rivojlanitirishning zamonaviy bosqichlari, ilm-fan oldiga 

kelgusida sportchilarni tanlash va ularning tayyorgarligini baholash uslubiyatlari 

samaradorligini oshirish zaruriyati toʻgʻrisidagi savollarni keskin qoʻymoqda. 

Sportning takomillashuv faoliyatida maqsadga intilish, mehnatsevarlik, qatʼiyat 

va matonatni muntazam tarbiyalash bilan uygʻunlashib yuqori natijalarga 

erishishlariga zamin yaratmoq lozim. 

Voleybol sport turida oʻyin harakatlarining yuqori tempi, vaziyatlarning tez 

oʻzgarishi, toʻp uchun kurashda bevosita raqibdan ustun kelishlik, taktik vazifalarni 

yechishdagi chegaralangan vaqt, hayajon va uning boshqa xususiyatlari sportchining 

harakat, funktsional va ruhiy holatiga katta talab qoʻyadi. 

Shuning uchun Voleybol sport turi bilan shugʻullanish uchun bolalarning 

jismoniy sifatlarini rivojlantirish mumammolarini, bolaning harakat, funktsional va 

ruhiy faoliyatining turli tomonlarini, ularning sport mahoratini shakllantirish 

jarayonidagi mustaqil rivojlanish xususiyatlarini toʻliq oʻrganmasdan hal qilib 

boʻlmaydi. 

Tibbiy-biologik uslubiyatlar, bolalarning funktsional xususiyatlari va tizimlarini 

oʻrganish, ularning oliy asab tizimi faoliyatining individual xususiyatlarini aniqlash, 

morfologik koʻrsatkichlarini tavsiflash va baholash uchun juda muhim. 

Psixologik uslubiyatlar, voleybolchilarning tezkor (taktik) fikrlash 

xususiyatlarini, oʻyinchilarning jamoadagi psixologik moslashuvi, ularning 

emotsional barqarorligini aniqlashga yordam beradi. 

Maksimal yetuklik individ, shaxs rivojining choʻqqisi va individual faoliyat 

bilan bogʻliq ekan, ana shu choʻqqi yunonchada “akme” deyiladi va bu soha 

akmeologiya deb yuritiladi. Shu bilan birga, “akme”da insonning faoliyati bilan 

bogʻliq holatlar ham nazarda tutiladi. Jumladan, shaxsning “yulduzli” onlari yoki 

shunga yaqin jarayonlari.  

Akmeologik yondashuv- mashg`ulot jarayonining shaxsiy yo’nalgan 

xususiyatlarini ochib beradi. Uning mohiyati shundaki, mashg`ulot shaxs hayotiy 

olami, murabbiy va shug`ullanuvchining mazmuniy reallik yuzasiga o’tadi. Murabbiy 

va shug`ullanuvchining nafaqat fikr va munosabatlarini o’zgartirishga, balki o’zaro 

ta’sir sub’ektining shakllanishi va rivojlanishiga olib keladi. Bunday yondashuv 

nazariy va amaliy jihatni o’z-o’zini tarbiyalash, o’z-o’zini o’qitishga, ya’ni 

hamkorlikka, birgalikda ijod qilishga aylanishiga xizmat qiladi. Bunda mashg`ulot 

jarayonida asosiy qarama-qarshilik, mashgulotni ideal shaklga olib kelish uchun 

ta’lim mazmunida mavjud pedagog va bolaning real hayotiy pozitsiyasi amalga 

oshiriladi. Mazkur yondashuv mashg`ulotning yakuniy natijasiga erishishiga – 

pedagog va bolani universallashtirish (takrorlanmaslik, noyoblik) va amaliy 

funktsiyani bajarilishiga yo’naltiradi. 

Akmeologik yondashuv asosida voleybolchilarda jismoniy sifatlar 

koʻrsatkichlarini rivojlantirish, voleybol sport turini samarali oʻrgatish uchun 

quyidagi vazifalarni amalga oshirish lozim:  

-jismoniy-tarbiya darslarida yoki darsdan tashqari mashgʻulotlarida voleybol 

sportini oʻrgatishda belgilangan mashqlar tizimining yuqori darajasini ishlab chiqish 

orqali jismoniy sifatlarini shakllantirish;  

-yordamchi va maxsus mashqlar orqali oʻquvchilarga jismoniy mashqlar 

yuqumliligi darajasini oshirish va ijobiy taʼsirini aniqlash;  

- oʻquvchilarni jismoniy tarbiya darslarida voleybol sport turiga yoʻnaltirishda 

harakatli oʻyinlarni yosh xususiyatlariga moslashtirish va samaradorligini oʻrganish; 

- dars jarayonida yoki darsdan tashqari mashgʻulotlarda oʻquvchilarni voleybol 

sport turiga tanlash-tayyorlash va voleybol mashgʻulotiga moyilligi, chidamliligi, 

fikrlash doirasi va qiziqishini oshirish hamda jismoniy, aqliy sifatlarini rivojlantirib 

borish.  

Ushbu vazifalarni amalga oshirish orqali oʻquvchilarni Voleybol sport turi 

boʻyicha yuqori darajaga olib chiqish samaradorligiga erishish hamda jismoniy 

sifatlarini rivojlantirish koʻzda tutilgan. 

Akmeologik yondashuvning asosiy maqsadi - progressiv rivojlanishga hamda 

birinchi navbatda shaxsning professionalizmi va muayyan mehnat subyektlari 

faoliyatining taraqqiyotiga imkon beradigan talablar, sharoit va omillar tizimini 

namoyon etadi. Akmeogramma doimo individual boʻladi, rasmiy ravishda u samarali 

faoliyat koʻrsatayotgan subyektning individual kesimini, uning imkoniyatlari va 

istiqbollarini, oʻrnini qoplaydigan va aksi boʻlgan xususiyatlarini oʻzida mujassam 

etadi. 

Akmeologik yondashuv orqali biz voleybol sportini yuksak darajaga chiqarish 

maqsadiga muvofiq bosqichma-bosqich, dastlabki, oʻrta va keyingi yetukligida 

boʻlgan munosabatlarini yosh shugʻullanuvchilar tomonidan oʻzlashtirishi (asosan 

professional sifatida) qonuniyatlarining mexanizmlarini aniqlab beradi. Akmeologik 

izchillik, ya’ni mukammallik cho’qqisiga intilish, bu—inson hayotining ajralmas 

xususiyati bo’lib, bu ibora orqali shaxsiy, kasbiy rivojlanish va o’z-o’zini 

takomillashtirishga moyillik anglatiladi. Bunday izchillik insonning ijodiy 

potensialida va kasbiy mahoratida o’z ifodasini topadi. Akmeologik izchillik inson 

hayot-mamotining ontologik attributidir, ya’ni insonning tug‘ilganidan toki umrining 

oxirigacha bo’lgan individual rivojlanish yo’lini qamrab oladi. Akmeologiya aynan 

shu jihati bilan jamiyatshunoslik va insonshunoslik fanlari bilan to’g‘ridan to’g‘ri 

bog‘lanib ketadi. Akmeologiyaning ijtimoiy bilimlar bilan aloqasi uning tarixiy va 

madaniy ildizlarini o’rganishda alohida ahamiyat kasb etadi. Bunday ta’kid 

akmeologiyaning falsafa bilan o’zaro bog‘liqligida yaqqol ko’zga tashlanadi. Bunday 

aloqa ikki yo’nalishda amalga oshadi — birinchidan bu, dunyoqarashga oid tomon 

bo’lsa, ikkinchidan, metodologik tomonni tashkil etadi. Akmeologiya inson kasbiy 

faoliyati doirasidagi professionallik va ijodiylikning akme shaklining rivojlanishi 

uchun zarur qonuniyatlarni o’rganuvchi fan bo’lgani uchun «akmeologiya» 

atamasining mazmuni, mohiyati insonshunos olimlar tomonidan turli bahs va 

munozaralarni keltirib chiqarmoqda. 

Akmeologiya—tabiiy, umumjamoa va insoniy qoidalar asosida kasbiy 

mahoratning yuksak muvaffaqiyatga erishishi haqidagi ta`limot bo’lib, insonning 

yetuklik bosqichida rivojlanish qonunlari va mexanizmi haqida yanada yuksakroq 

darajalarni egallash fenomenologiyasini tadqiq etadi. Akmeologiya mahsuldorlik 

tushunchasini ochib beruvchi kasbiy faoliyat kategoriyasi tahlil qilinadi. Shuningdek, 

samarador faoliyat, professionalizm va ijod rivojlanishidagi hamda texnologiyani 

ishlab chiqib, mashg`ulot faoliyatida yuksaklikka erishishning yo’nalish va usullarini 

izlash va ularning bu jarayon qonuniyatlariga tatbiq etish, professionalizmning ijodiy 

yutuqlari sari yo’naltirilgan samarador tizimlar darajalarini belgilash bilan 

shug‘ullanadi. Globallashuv davrida fan va texnologiyalar rivojlanish cho’qqisiga 

chiqar ekan, «barkamol avlod», «akmeshaxs» kabi tushunchalar ilmiy muomalaga 

kirib keldi. Buning asosiy sababi — insonning intellektual qobiliyati zamon va makon 

bilan chambarchas bog‘liq bo’lib, fan va texnologiyalar rivojiga qarab 

mukammallashib boradi va nihoyat o’z «akme»siga erishadi. Akmeologiyaning eng 

muhim jihati — yuksak ijodiy pog'onaga ko’tarilishidagi turli jihatlarini o’rganuvchi 

muhim zamonaviy tarmoq bo’lib, insonning hunari rivoji, ijobiy ta’sirini 

kuchaytirishga xizmat qilishini chuqur anglashi, o’z ijodiy faoliyatini rivojlantirish 

maqsadida mukammallik va kamolotga erishishi jihatlarini fanlar, ayniqsa, 

insonshunoslik bilan uyg‘unlikda o’rganishdan iboratdir. 

Shunday qilib, akmeologik yondashuv jismoniy tarbiya darslarida va darsdan 

tashqari mashgʻulotlarida shugʻullanuvchilarni oʻqitishda samarali usul hisoblanib 

jarayonni tizimli ravishda yuqori choʻqqiga olib chiqish samarasini beradi. 

Oʻquvchilarga jismoniy tarbiya darslarida hamda darsdan tashqari mashgʻulot 

jarayonlarida voleybol sport turini oʻrgatishda va yuqori natijalarga erishishni hamda 

shugʻullanuvchilarning jismoniy tayyorgarliklarini yaxshilashni taqozo etadi. 

